
śrī tulasī stōtram 
 

jagaddhātri namastubhyaṃ viṣṇōścha priyavallabhē । 
yatō brahmōdayō dēvāḥ sṛṣṭisthityaṃtakāriṇaḥ ॥      1 
 

namastulasi kalyāṇi namō viṣṇupriyē śubhē । 
namō mōkṣapradē dēvi namaḥ saṃpatrpadāyikē ॥     2 
 

tulasī pātu māṃ nityaṃ sarvāpadbhyōpi sarvadā । 
kīrtitāpi smṛtā vāpi pavitrayati mānavam ॥       3 
 

namāmi śirasā dēvīṃ tulasīṃ vilasattanum । 
yāṃ dṛṣṭvā pāpinō martyāḥ muchyaṃtē sarvakilbiṣāt ॥     4 
 

tulasyā rakṣitaṃ sarvaṃ jagadētachcharācharam । 
yā vinirhanti pāpāni dṛṣṭā vā pāpibhirna raiḥ ॥      5 
 

namastulasyatitarāṃ yasyai baddhvāṃjaliṃ kalau । 
kalayaṃtisukhaṃ sarvaṃ striyō vaiśyāstathāparē ॥     6 
 

tulasyā nāparaṃ kiṃchiddaivataṃ jagatītalē । 
yayā(yathā) pavitratō lōkō viṣṇusaṃgēna vaiṣṇavaḥ ॥     7 
 

tulasyāḥ pallavaṃ viṣṇōḥ śirasyārōpitaṃ kalau । 
ārōpayati sarvāṇi śrēyāṃsi varamastakē ॥       8 
 

tulasyāṃ sakalā dēvā vasaṃti satataṃ yataḥ । 
atastā marchayēllōkē sarvān dēvān samarchayan ॥     9 
 

namastulasi sarvajñē puruṣōttamavallabhē । 
pāhi māṃ sarvapāpēbhyaḥ sarvasaṃpatrpadāyikē ॥     10 

iti stōtraṃ purā gītaṃ puṃḍarīkēṇa dhīmatā । 
viṣṇu marchayatā nityaṃ śōbhanaistulasīdaḻaiḥ ॥      11 
 

tulasī śrīmahalakṣmīrvidyā vidyā yaśasvinī । 
dharmyādharmānanā dēvī dēvadēvamanaḥpriyā ॥     12 
 

lakṣmīpriyasakhī dēvī dyaurbhūmi rachalā chalā । 
ṣōḍaśaitāni nāmāni tulasyāḥ kīrtayannaraḥ ॥      13 
 

labhatē sutarāṃ bhakti maṃtē viṣṇupadaṃ labhēt । 
tulasī bhūrmahalakṣmīḥ padminī śrīrharipriyā ॥      14 
 

tulasi śrīsakhi śubhē pāpahāriṇi puṇyadē । 
namastē nāradanutē nārāyaṇa manaḥpriyē ॥      15 

 
 
 
 
 

॥ iti śrīpuṃḍarīka kṛtaṃ tulasī stōtram saṃpūrṇam ॥ 


